
             ᖃᐅᔨᓴᐅᑎᕕᓃᑦ ᐅᓂᒃᑳᖅᑕᐅᓂᖏᑦ ᑭᓈᓗᓕᕆᓂᕐᒧᑦ ᑭᓈᓗᖃᕝᕕᖓᓂ 
Hᐋᒻᓚᒃᑯᖏᑕ ᑭᓐᖓᐃᑦ,  ᕿᑭᖅᑖᓗᒻᒥ, ᓄᓇᕗᑦ. 

Hᐋᒻᓚᒃᑯᖏᑦ ᑭᓐᖓᐃᑦ ᕿᓐᖓᐃᑦ ᕿᑭᖅᑕᖓᓃᒻᒪᑦ, ᓂᒋᐊᓂ ᓯᔾᔭᖓᑕ ᕿᑭᖅᑖᓘᑉ. ᐃᓱᒪᒋᔭᐅᓚᐅᖅᑐᖅ 
ᑭᓈᓗᑕᖅᕕᐅᓂᐊᖅᑐᖅ 2007-ᐸᒥ ᐃᒪᓐᓇᐅᓗᓂ 61,448 ᑭᐅᐱᒃ ᒦᑕ. ᓄᓇᓖᑦ ᐊᑐᖃᑦᑕᕐᒪᑕ 
ᓄᓇᓯᐅᑎᓂᒃ ᐱᔨᑦᑎᕋᐃᓪᓗᑎᒃ ᑕᒪᒃᑮᓐᓄᑦ ᐃᒥᕐᒧᑦ ᐊᒻᒪᓗ ᑭᓈᓗᒻᒧᑦ. ᒫᓐᓇᐅᔪᖅ ᐊᑐᖅᑐᑦ ᐱᖓᓱᓂᒃ 
ᐋᖅᑭᒃᓯᒪᓂᖃᑦᑐᒥᒃ ᑭᓈᓗᒻᒥᒃ ᓴᓗᒻᒪᔅᓴᐃᔾᔪᑎᒥᒃ ᓄᓇᓕᓐᓂᑦ. ᑖᒃᑯᐊ ᐱᓕᕆᔾᔪᑎᐅᔪᑦ 
ᐱᐅᓗᐊᕌᓗᒍᓐᓃᕐᒪᑕ ᐊᒻᒪᓗ ᐊᔪᓕᖅᑐᑎᒃ ᓴᓗᒻᒪᔅᓴᐃᒋᐊᖏᓐᓂᑦ ᐃᓘᓇᖓᓂᒃ ᑭᓈᓗᒻᒥᒃ ᒪᓕᒐᖏᑎᒍᑦ 
ᒪᓕᒃᑕᕆᐊᖃᓚᐅᖅᑕᒥᑎᒍᑦ.  
 
ᓄᓇᓕᓐᓄᑦ ᐱᔨᑦᑎᕋᑦᑎᒃᑯᖏᑦ ᒐᕙᒪᒃᑯᑦ ᓄᓇᕗᒻᒥ ᐱᓕᕆᔨᑖᖅᓯᒪᔪᑦ ᑖᒃᑯᓂᖓ Dillon Consulting Ltd 
ᖃᐅᔨᒪᔨᑕᐅᔪᑦ ᖃᐅᔨᓴᕐᓂᐊᕐᒪᑕ, ᑎᑎᕋᐅᔭᕐᓗᑎᒃ ᐊᒻᒪᓗ ᐊᑐᓕᖅᑎᑦᑎᓗᑎᒃ ᑭᓈᓗᓕᕆᕝᕕᐅᓂᐊᖅᑐᒥᒃ 
ᑖᒃᑯᓄᖓ ᓄᓇᓕᓐᓄᑦ.  
 
ᑎᓕᐅᓐᑯᑦ ᖃᐅᔨᓴᕐᓚᐅᖅᑐᑦ ᐊᑦᔨᒌᖏᑦᑐᓂᒃ ᓇᓖᕌᕈᑎᐅᔪᓂᒃ ᑮᓇᓗᓕᕆᓂᕐᒧᑦ ᐊᒻᒪᓗᒃᑕᐅᖅ 
ᐊᑦᔨᒌᖏᑦᑐᓂᒃ ᐃᓂᒃᓴᐅᔪᓐᓇᖅᑐᓂᒃ. ᑕᐃᒪᓕ ᓄᓇᓕᓐᓄᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᐱᖃᑎᖃᑦᑐᑎᒃ 
Hᐋᒻᒪᒃᑯᖏᓐᓂᑦ ᑭᓐᖓᐃᑦ ᐃᓱᒪᑖᓕᓚᐅᖅᑐᑦ ᑖᓐᓇ ᑭᓈᓗᒃᑕᖅᕕᒃᓴᖅ ᐊᑲᐅᓂᖅᐹᖑᒐᔭᕆᐊᖓᓂᒃ 
ᐅᕙᓃᓪᓗᓂ P-Lake-ᒥ.  
 
ᑎᑎᕋᐅᔭᖅᑕᐅᓂᖓ ᓄᑖᑉ ᑭᓈᓗᒃᑕᖅᕕᒃᓴᐅᑉ ᐱᐊᓂᒃᑕᐅᓚᐅᖅᑐᖅ ᐊᒻᒪᓗ ᑐᓂᔭᐅᓪᓗᓂ ᓄᓇᕗᒻᒥ 
ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ ᓈᒻᒪᒋᔭᐅᓂᐊᕐᒪᑦ ᖃᖓᑲᓪᓚᐅᓕᖅᑐᖅ. ᑲᑎᒪᔩᑦ ᐋᖅᑭᒃᓯᓚᐅᖅᑐᑦ ᒫᓐᓇᒫᒃᑯᑦ 
ᖃᐅᔨᓴᕈᑎᒥᓂᕐᓄᑦ ᑐᓵᓂᐊᕐᒪᑕ ᑖᒃᓱᒧᖓ ᐱᓕᕆᐊᕐᒧᑦ ᔮᓄᐊᓕᒥ 2008.  ᑭᖑᕙᕆᐊᖅᑕᐅᓂᖓᓄᑦ 
ᓚᐃᓴᑖᕋᓱᐊᕐᓂᒃᑯᑦ, ᑕᐃᓐᓇ ᑭᓈᓗᒃᑕᕕᒃᓴᖅ ᓴᓇᔭᐅᓚᐅᖅᑐᖅ ᐱᕙᓪᓕᐊᓂᕆᔭᐅᔪᖅ ᐱᑦᔪᑎᐅᓪᓗᓂ. 
ᑖᓐᓇᓕ ᑭᓈᓗᒃᑕᖅᕕᒃ ᐱᔨᑦᑎᓂᐊᖅᑐᖅ ᓄᓇᓕᓐᓂᑦ ᐊᕐᕌᒎᓂᐊᖅᑐᓄᑦ 20-ᓄᑦ. ᒫᓐᓇᐅᒧᖅ ᐃᒥᕐᒧᑦ 
ᓚᐃᓴᖓ ᐃᓱᓕᓚᐅᖅᑐᖅ ᐋᒌᓯ 31, 2007-ᐸᖑᑎᓪᓗᒍ.   
 
ᐅᖃᖃᑎᖃᓚᐅᖅᑐᑎᒃ ᑖᒃᑯᓂᖓ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓂᒃ, Hᐋᒻᓚᒃᑯᑦ 
ᓄᑖᓐᖑᕆᐊᖅᑎᑦᑎᓇᓱᐊᖅᓯᒪᔪᑦ ᐃᒥᕐᒧᑦ ᓚᐃᓴᒋᔭᒥᓂᒃ ᐊᕐᕌᒍᒃᑲᓃᓐᓄᑦ ᒪᕐᕉᓐᓄᑦ ᑕᕝᕙᓂ 
ᑭᓈᓗᒃᑕᖅᕕᖓᓂ ᐊᖏᖅᑕᐅᓇᓱᐊᕐᓂᖓᓂ ᓄᑖᖅ ᕿᓈᓗᒃᑕᕕᒃᓴᖅ ᑕᐃᑲᓂ P-Lake-ᒥ. 


